
Тұжырым 

Қазақстан флорасында кездесетін құрамында алкалоидтары бар алуан түрлі өсімдіктердің қазіргі жағдайына 
баға берілген, оларды медицинада жəне ауыл шаруашылығында тиімді пайдалалудың ғылыми негіздерін жасауға. 

  Summary 
The modern estimation of biodiversity of alkaloid plants of Kazakhstan for development of scientific bases of its  

rational use in medicine and an agriculture are given. 
 
 

ƏОЖ: 581.5 
Ешибаев А.А. 

МАШАТ ӨЗЕНІНІҢ ЛАСТАНУ АЙМАҚТАРЫНЫҢ ГИДРОМАКРОФИТТЕР 

ҚАУЫМДАСТЫҒЫНЫҢ ТҮРЛІК ҚҰРАМЫ 

(М.Əуезов атындағы Оңтүстік –Қазахстан мемлекеттік университеті 

Өндірістік экология жəне биотехнология ғылыми-зерттеу институты) 

         Зерттеу нəтижелерінде Машат өзенінің ластану динамикасының артуына байланысты, оның əртүрлі 
аймақтарында техногендік əсерге бейімді 17 тұқымдастқа жататын 22 басым түрлерден құралған 

доминантты топтамалар қалыптасқаны анықталған. 
        Су көздерін мекендейтін өсімдіктер қауымдастықтары су ортасында маңызды қызмет атқарады. Еліміздің 
географиялық жағдайындағы гидротермиялық параметрлердің ерекшеліктеріне орай, гидромакрофиттік 
өсімдіктердің түрлік құрамыда ерекшеленеді. Əсіресе, тау аймақтарында ағатын су көздеріндегі 
қауымдастықтардың түрлік құрамы алуан түрлі болып келеді. Бірақ, соңғы жылдардағы, су жағалай орналасқан 
елді мекендер, өндіріс жəне демалыс орындарының артуына байланысты, табиғи қалыптасқан экологиялық 
ақуалдар күрт өзгерістерге ұшырап жатыр. Бұның салдарынан тұрақты болып саналатын гидрофитоценоздарда 
трансформациялануда. Осыған байланысты, біздің жұмысымыздың басты мақсаты болып, соңғы жылдары 
техногендік жүктемелері артып келе жатқан Машат өзенінің арнасында кездесетін гидромакрофиттердің түрлік 
құрамын анықтау мен доминантты топтамалардың орнығу заңдылықтарын зерттеу табылды. 

Зерзаттары жəне əдістері 
       Зерттеу жұмыстары 2006-2008 жылдар аралығында жүргізілді. Зерттеу нысаны болып батыс Тянь-Шань тау 
сілемдеріндегі мұздақтардан бастау алып, Оңтүстік Қазақстан облысының Түлкібас жəне Сайрам аудандары 
арқылы ағатын Машат өзені алынды. Машат өзені Арыс өзенінің басты саласы болып табылады. Өзен арнасы 
сирек жəне өте құнды өсімдік түрлері кездесетін шатқалда орналасқан. Өткен ғасырдың соңына дейін Машат өзені 
1-2 сапа класстарына жататын су көзі болып саналатын. Соңғы жылдары өзен суының ластану дəрежесі күрт артып 
келеді, минералдық жəне органикалық қоспалардың мөлшері жыл бойында ШМК деңгейінен 2-5 есе артық жəне 
жыл мезгіліне орай, əртүрлі дəрежеде ауытқып отырады. Бұл құбылыс техногендік жүктеменің артуымен тікелей 
байланысты. Тау бөктерлерінен жазықтыққа қарай өзен арнасының кеңейіп, ағым жылдамдығы төмендеп жəне 
техногендік жүктеменің артуына байланысты əртүрлі өсімдік қауымдастықтары кездеседі. 
       Су өсімдіктерінің түрлері «Қазақстан флорасы 1968» анытауышы, ҚР ҰҒА «Ботаника» ғылыми-зерттеу 
институтының гербарийлік қорын пайдалану арқылы жүргізілді. Су ортасының ластану дəрежелері облыстық 
экология басқармасының арнайы зертханаларында атомды адсорбциондық əдіс арқылы жүргізілген химиялық 
анализдерде анықталды. 

Нəтижелері жəне оларды талдау 
       Соңғы он жылдың ішінде өзен арнасын жағалай, Машат шатқалында 30-дан астам шипажайлар мен демалыс 
орындары пайда болды. Бұл мекемелерден шыққан коммуналды ағын сулар өзенді ластайтын басты көздер болып 
табылады. Бұл тұжырымды өзеннің бастауына жақын жəне техногенді аймақтарында жүргізілген химиялық 
сараптамалар дəйектейді. Географиялық ағым деңгейі бойынша, демалыс аймағынан жоғары болып табылатын, 
Даубаба елді мекенінің тұсында жүргізілген химиялық талдаулар, өзен суының 2 сапа класына жататынын 
көрсетті. Керісінше, демалыс аймақтардан кейінгі арнада минералдық жəне органикалық  қоспалардың үлесі ШМК 
деңгейінен 2-5 есе артық тіркелді. Бұл кезде, минералды қоспалардың басым үлесі магний иондарына тиесілі болса 
(4,12  ШМК), мыс, мырыш жəне қорғасын иондары тиесілі 1,3., 1,6  жəне 1,1 ШМК деңгейін құрайды (1 сурет).  
       Өзеннің органикалық қоспалармен ластану дəрежесінің ШМК деңгейінен 2-3 есеге дейін артуы су ортасының 
өздігінен ластауына себеп болуда, ОБС5 көрсеткіші қалыпты жағдайдан үш есе артық (9,3 мг/л). Нитраттар мен 
нитриттердің үлесі тиесілі 13,65  жəне 0,04 мг/л, - 1,5  жəне 2,1 ШМК деңгейіне тең (2 сурет). Бұл көрсеткіштер 
өзен суының 4-5 сапа кластарына жататынын көрсетеді. 

1 сурет – Техногенді аймақтағы су ортасының минералды 
ластану дəрежесі 

 

2 сурет – техногенді аймақтағы су ортасының 
органикалық ластануы мен биохимиялық 

үрдістердің қарқындылығы (ОБС5) 
 

 
       Өзен суының ластану динамикасы жыл бойында бірдей емес. Көктемгі жəне жазғы айларда ластаушы 
заттардың концентрациясы 5-6  есеге дейін көтеріліп, күзгі жəне қысқы айларда қайта төмендеп отырады. 
Дегенмен, бұл құбылмалыққа қарамастан, техногендік аймақта орналасқан өзен арнасындағы су ортасының 
ластану дəрежесі айтарлықтай жоғары. Осыған орай, бұл аймақтағы су ортасын мекендейтін гидромакрофиттік 
өсімдіктер қауымдастығының түрлік құрамы да өзгеше.  

       Өзен гидрофитоценозына жүргізілген флористикалық талдау нəтижелері, аталған су ортасындағы өсімдіктер 
қауымдастығының ерекше түрлік құрамын көрсетті. Макрофиттік өсімдіктердің 17 тұқымдастарға жататын 22 
басым түрлері анықталды.  
       Машат өзеніндегі гидрофитоценоздың түрлік құрамы, өзен бастауынан Арыс өзеніне құятын атырауына дейін 
күрт өзгереді: 

1.өзеннің таза сулы аймағында, таулы өзендерге тəн көпжапырақты сарғалдақ (Ranunculus polyphyllus Waldst. 
et Kit.), батпақ қалтагүлі (Calpha palustris L.), сірне жəне бұлақ бөденешөптері (Veronica beccabunga L., Veronica 
anagallis-aguatica L.), гмелин сарғалдағы (Ranunculus gmelini DC) доминантты өсімдіктер қауымдастығынан 
құралған; 

2.өзеннің техногенді ластанған арнасындағы гидрофитоценозын шығыс қамысы (Phragmitis. australis Train), су 
жалбызы (Mentha. aquata L.), көл қамысы (Scirpus.  lacustris L.), кəдімгі жебежапырақ (Sagittaria. sagittifolia L.),  
жалпақжапырақты май қоға (Typha. latifolia L.), көде тікеншөбі ( Scolochloa festucacea Link.) жəне кіші 
балықотынан (Lemna. minor L.) тұратын доминанттық түрлер топтамасы құрайды (3 сурет).  

Сурет  3 - Машат өзенінің жоғары дəрежелі ластанған арнасындағы гидромакрофиттік өсімдіктер 

қауымдастығының түрлік құрамы 
 

       Екінші топтаманы құрайтын өсімдік түрлері  органикалық ластану дəрежесі жоғары жəне биохимиялық  
үрдістердің жүру динамикасы қарқынды су ортасын индикациялайды. 
       Анықталған доминантты топтамада сизаротəріздес сужелкен (Sium. sizaroideum DC.),  қосмекенді таран 
(Polygonum. аmphibium L.), сірне бөденешөбі (V. beccabunga L.) жəне бұйра шылаң (Potamogeton crispus L.) сияқты 
өсімдіктер кірме түрлер ретінде кездесті, ұшырасу жиілігі Друде шкаласы бойынша «Sol»- бірен – саран жəне 
«Un»- жеке дара  болып сипатталды. 
        Сонымен, жүргізілген зерттеу нəтижелерінде су өсімдіктерінің 17 тұқымдастарына жататын 22 түрден 
құралған қауымдастық анықталды. Техногендік жүктеменің артуына байланысты, Машат өзенінің ластану 
дəрежесі əртүрлі арналарында басым түрлерден құралған ерекше қауымдастықтар орныққан. 

 
Резюме 

       Флористическими исследованиями гидрофитоценоза реки Машат установлено, что, загрязненность воды 
существенно влияет на видовое разнообразие растительных сообществ. 

Summary 
       Floristic researches of specific structure water plants the rivers Mashat were estallished that pollution waters 
essentially influences on specific variety of vegetative communities. 

 Инелова З.А. 

К ВОПРОСУ ОБ ИСТОРИИ ФОРМИРОВАНИЯ ФЛОРЫ ДОЛИНЫ  

СРЕДНЕГО И НИЖНЕГО ТЕЧЕНИЯ р.ИЛИ 

(Казахский национальный университет им. аль-Фараби) 

 
         В статье приводится история формирования флоры долины среднего и нижнего течения р.Или, ее 

флористический состав и структура по геологическим  периодам. 
 
Территория Казахстана и Средней Азии  находится в бывшем ложе средиземного Тетиса.  В связи с этим 

формирование ландшафтов на территории Евразии шло единым путем, обусловленным орогенитическим 
поднятием, похолоданием и сокращением вод Тетиса. Однако становление и сложение флоры и растительных 


